
Acta da sesion ordinaria do Consello de Goberno
da Universidade de Vigo, do 21 de xullo de dous mil
once, convocada para as 9:30 horas en primeira
convocatoria ¢ as 10:00 horas en segunda, na sala de
xuntas da Reitoria.

O xoves dia 21 de xullo de 2011, as 10:05 horas,
deu comezo a sesidén ordinaria do Consello de Goberno
co obxecto de tratar os seguintes puntos da orde do dia:

1. Aprobacion, se procede, da acta da sesion ordinaria do
dia 13 de xufio de 2011.

2. Informe do reitor.

3. Aprobacion, se procede, dos criterios de avaliacidon da
produciéon de investigacion aplicables aos méritos
correspondentes aos anos 2009 e 2010.

4. Aprobacion, se procede, da reforma do plan de
medidas facilitadoras da xubilaciéon voluntaria do
profesorado na Universidade de Vigo.

5. Aprobaciéon, se procede, da modificaciéon da
Normativa de recofiecemento de créditos por
actividades en titulacidns oficiais de grao.

6. Aprobacién, se procede, da Normativa de libre
mobilidade na Universidade de Vigo.

7. Aprobacidn, se procede, da modificacién do artigo 8
do Regulamento da colacion do Grao de Licenciado
na Facultade de Dereito de Ourense.

8. Aprobacidn, se procede, da proposta do Consello de
Goberno ao Consello Social da aceptacion da doazén
de D. Vicente Rodriguez Gracia.

9. Aprobacidn, se procede, da proposta do Departamento
de Enxefieria de Recursos Naturais ¢ Medio Ambiente
da concesidn do grao de “Doutor Honoris Causa” a D.
José Manuel Silva Rodriguez.

10. Aprobacion, se procede, dos recursos presentados por D. José¢ Luis Romani Martinez e
outros ¢ D. Claudio Cerdeirifia contra o acordo da Xunta de Facultade de Ciencias de
Ourense de data 25 marzo de 2011.

11. Aprobacidn, se procede, dos seguintes convenios: Convenio especifico de colaboracion
entre a Universidade de Vigo (Espafia) e a Universidad Nacional de Trujillo (Pert), para o
intercambio de estudantes — Convenio marco de colaboracion entre a Universidade de
Vigo e o Instituto Nacional de Investigacion y Desarrollo Pesquero (INIDEP) — Convenio
marco de colaboracion entre a Universidade de Vigo e Universidade Estadual do Oeste do
Parana-Unioeste — Convenio especifico de colaboracion entre a Universidade de Vigo
(Espafia) e a Universidade Estadual do Oeste do Parana-Unioeste (Brasil) para o
intercambio de estudantes — Convenio marco de colaboracion entre a Universidade de



Vigo e a Universidad de Ledn — Convenio marco de colaboracion entre a Universidade de
Vigo e Universidade Federal da Integragdo Latino Americana-UNILA - Convenio
especifico de colaboracion entre a Universidade de Vigo (Espafia) e a Universidade
Federal da Integracdo Latino Americana-UNILA para o intercambio de estudantes —
Convenio marco de colaboracion entre a Universidade de Vigo e a Universidad Anahuac,
México Norte — Convenio especifico de colaboracidén entre a Universidade de Vigo
(Espafia) ¢ a Universidad Andhuac, México Norte para o intercambio de estudantes —
Convenio entre a Universidad de Miami, EE.UU. e a Universidade de Vigo, Espafia.
12. Rogos e preguntas.

Punto 1. Aprobacidn, se procede, da acta da sesion ordinaria do dia 13 de xufio de 2011.
Aprobase por asentimento.
Punto 2. Informe do reitor.

Toma a palabra o reitor para dar a benvida aos novos membros de Consello de
Goberno: a Prf* Soledad Garcia Fontan (decana da Facultade de Quimica) e o Prof. Juan Pou
Saracho (director da Escola de Enxefiaria Industrial). Seguidamente, felicita publicamente ao
exreitor o Prof. Luis Espada por ser condecorado pola Xunta de Galicia o pasado 28 de xufio
coa Medalla Castelao.

Continta informando sobre os aspectos mais relevantes da tltima reunién do Consejo
de Universidades.

a) Referencia, en primeiro lugar, o incremento do nimero de estudantes que
situa nun 9% respecto ao pasado curso académico.

b) Respecto ao borrador do Estatuto de PDI, sinala que ainda que non se
presentou na pasada reunién unha memoria econémica, 0 ministro anunciou que hai vontade
politica de impulsalo; que esté4 previsto que a finais de xullo ir4 a unha “comisién mixta” e en
setembro presentarase no Consejo de Universidades coa memoria econdmica.

¢) Respecto ao real decreto de centros e estruturas: que haberd un primeiro
borrador en setembro. Que a intencion é levalo ao Consejo de Ministros antes de fin de ano.
Este decreto afecta & estrutura académica dunha forma global e fundamentalmente a centros e
departamentos.

d) Respecto de madsteres universitarios de excelencia, que ainda falta debate
pero se estima necesaria e urxente a convocatoria. Ira 4 Comision Permanente.

e) Respecto das précticas externas, que hai un borrador do real decreto de
practicas externas.

f) Linguas estranxeiras nas PAU: que haberd unha acreditacion en lugar de
proba. Estudiarase onde e cando se fai esa acreditacion. Cabe a posibilidade de facelo nos
centros de secundaria.



O reitor d& conta dos acontecementos mais relevantes sucedidos na Universidade de
Vigo desde o ultimo Consello de Goberno. Destaca que o pasado 18 de xullo tivo lugar a
inauguracion do CITEXVI. A inauguracion do centro contou coa presenza da Ministra de
Ciencia ¢ Innovacion Dna. Cristina Garmendia ¢ co Presidente da Xunta de Galicia, asi como
outros altos cargos. O reitor sinalou que a participacion no CITEXVI supén un salto
cualitativo para a nosa universidade pois permite conectar a investigacion académica coas
necesidades do sector produtivo.

Tamén informa dos ultimos nomeamentos realizados polo Consello Reitor do Campus
do Mar para facerse cargo das comisions executivas de éarea do Campus do Mar
(investigacion, transferencia, internacionalizacion, docencia e captacion de talento,
proxeccion social e cultura cientifica) que figuran no Anexo I. O reitor sinala que
periodicamente se informara ao Consello de Goberno.

En relacion 4 intervencion realizada polo Prof. Luis Mufloz na sesién do Consello de
Goberno de 29 de marzo de 2011, no apartado rogos e preguntas, dando conta dunha
incidencia relativa a publicacions de investigadores da Universidade de Vigo, o reitor informa
das actuacions levadas a cabo pola Comision de Investigacion, comision delegada do
Consello de Goberno. O reitor da a palabra & vicerreitora de Investigacion quen procede a dar
lectura ao informe elaborado pola citada comisiéon, dando conta aos asistentes do
procedemento seguido e as conclusions alcanzadas polos membros da comision. Dito informe
recdllese no Anexo II.

Non habendo preguntas nin peticion de aclaracions sobre o informe o reitor expdn os
resultados da convocatoria de mencidn cara a excelencia de programas de doutoramento
(curso 2010/11). Presentaronse 31 programas de doutoramento, dos que 25 obtiveron informe
favorable na fase de avaliacion de ANECA. Sinala que 14 son programas propios; 8 son
programas interuniversitarios coordinados por outras universidades; 3 son programas
interuniversitarios coordinados pola Universidade de Vigo. Igualmente que: 8 son do ambito
cientifico (todos os que se presentaron); 3 son do ambito humanistico (todos os que se
presentaron); 11 son do d&mbito tecnoldxico (todos os que se presentaron) e 3 son do ambito
xuridico social (3 de 8).

Engade o reitor que este € o resultado da primeira fase. Queda unha segunda por
ambitos, na que se concede a mencion cara a excelencia (tratase dunha fase nova, na tultima
convocatoria era suficiente coa primeira fase).

Punto 3. Aprobacion, se procede, dos criterios de avaliacion da producidn de investigacion
aplicables aos méritos correspondentes aos anos 2009 e 2010.

O reitor cede a palabra 4 vicerreitora de Investigacion quen comeza a sua intervencion
resaltando a importancia da investigacion como un dos eidos fundamentais da actividade na
universidade, ¢ que a axeitada avaliacion pode ser unha ferramenta para a incentivacion da
devandita actividade e a definicién e fortalecemento das lifias extratéxicas das institucidns.
Continua dicindo que ao longo dos anos foron empregandose distintos baremos para a
avaliacion da producidn cientifica, que se foron adaptando 4 situacion xeral da universidade e
do contorno socioeconémico. Na actualidade o desenvolmento da investigacion no contexto



autondmico, nacional e internacional ¢ a implantacion de indicadores de actividades de [+D+i
fan necesaria a revisiéon do baremo actual. Adianta que a Universidade de Vigo avaliara as
actividades investigadoras medinte dous tipos de indicadores complementarios entre eles
(producion de investigacidon e producion de transferencia). O que se presenta € a aprobacion
dos criterios de avaliacion da producion de investigacion. Antes de dar lectura aos criterios
xerais sublifia que o procedemento tende 4 maxima transparencia, garantindo a posibilidade
de que os investigadores e investigadoras cofiezan a valoracion da sta producion e poidan
presentar as correspondentes reclamacions cando fora necesario. Resume as cuestions mais
relevantes dos criterios xerais € os criterios especificos establecidos en funcion da natureza da
publicacién. Finaliza informando que os criterios que se someten a aprobacion foron
aprobados na Comision de Investigacion celebrada o 12 de xullo de 2011.

Abrese unha quenda de intervencions.

Intervén a Prof* Camifio Noia para opinar que os criterios de clasificacion de artigos
publicados en revistas prexudican ao ambito humanistico. Pon como exemplo a variacion que
experimentaria a clasificacion da revista Verba se empleara o sistema de clasificacion CIRC.
Roga que se utilice os criterios CIRC.

Intervén o Prof. Pedro Arias para dicir que na stia opinidn non se aprecian cambios
substanciais respecto dos criterios manexados previamente, salvo que, aprecia unha
ponderacion de determinados ambitos de cofiecemento. Alega que non cuestiona nin discute
os mecanismos empregados, pero considera que hai outros ambitos que por ser minoritarios
tamén deben ser fomentados.

Intervén o reitor para explicar os obxectivos aos que responde o procedemento da
valoracion da producion cientifica. Sinala que o principal € promover as actividades que dan
prestixio € que atraen recursos para a Universidade de Vigo e que estes recursos estan en
funcién de indicadores e que cumprilos € un requirimento para mellorar a competitividade.
Que os criterios de avaliacion por transferencia de cofiecemento seran presentados en outono
no Consello de Goberno. Engade que € consciente de que hai un rogo da CIG para que se
inclia entre os criterios de clasificacién a base de datos CIRC, pero que non procede este
debate na presente sesion do Consello de Goberno e que a valoracién da sta acollida ¢
competencia da Comision de Investigacion.

Intervén a vicerreitora de Investigacion que, en resposta & pregunta da Prof* Camifio
Noia, sinala que a base de datos CIRC ¢é unha base recente sen demasido rodaxe e que ainda
esta nos seus inicios, que no futuro € posible que sexa de utilidade. Engade que a valoracion
dos diversos ambitos foi moi debatida na Comisién de Investigacion. Que finalmente se
acordou utilizar uns criterios de aceptacién xeneralizada tendo en conta as particularidades
dos diversos ambitos de cofiecemento ¢ que estan indicados na convocatoria.

O reitor engade que se iran dando pasos en procura dunha mellora continuada.
Intervén o Prof Pedro Arias para opinar que se dan solucidns parciais que acaban

intitucionalizandose, € que como representante do &mbito tecnoloxico non estd de acordo cos
criterios propostos.



Sométese a votacion:
Votos a favor: 30.
Votos en contra: 1.
Abstencidns: 3.

Engédense & acta como Anexo III os criterios de avaliacion aprobados por maioria.

Punto 4. Aprobacion, se procede, da reforma do plan de medidas facilitadoras da xubilacion
voluntaria do profesorado na Universidade de Vigo.

O reitor cede a palabra a vicerreitora de Organizacion Académica, Profesorado e
Titulacidns quen sinala que no Consello de Goberno de 9 de maio de 2005 se aprobou un plan
de medidas facilitadoras para a xubilacion voluntaria dos profesores dos corpos docentes.
Conforme ao devandito plan, as condicions para que o profesorado en servizo activo puidera
acollerse a ese plan reducianse ao cumprimento das condicidéns e requisitos esixidos na
lexislacion vixente e que, o profesorado funcionario que se acollera a estas medidas, tifia
garantida ata a idade da xubilacion forzosa (70 anos) os haberes que percibia como profesora
ou profesor no ano en que se acollia ao plan (excepto os derivados do cargo académico).
Continta dicindo que os plans de xubilacion voluntaria foron aprobados en todas as
universidades espafiolas como un mecanismo para a renovacion de cadros do persoal docente
e investigador nun momento de bonanza econémica. Que a situacidn econdémica cambiou de
xeito substancial e esixen un axuste ¢ unha disciplina financeira mais rigorosa que en anos
precedentes. En consecuencia, ¢ o momento de redefinir as medidas aplicadas ata agora. Ao
anterior engade, que se aprobou unha reforma do sistema de pensions que endurece as
condicidns para o acceso & pension completa, por canto se esixen mais anos de cotizacion.
Polo tanto, o que se trac é a aprobacion dun plan de medidas facilitadoras da xubilacion
voluntaria que diminta a achega que fai a Universidade. A proposta ¢ manter un plan de
prexubilacidns similar ao actual pero reformulando alguns aspectos: o acceso ao plan so serad
posible cando os interesados tefian cumpridos os 63 anos e a partir de ahi a porcentaxe que
recibira cada profesor da universidade dependera da idade na que se acolla ao plan, variando a
porcentaxe desde o 80% se accede ao plan con 63 ou 64 anos ata un 90% se cando accede ao
plan xa ten cumpridos os 69 anos.

A proposta foi debatida e consensuada na mesa do PDI, onde se fixo constar o desexo
de que este plan non se renove cada ano e tefla certa estabilidade sempre que as condicions
legais o permitan.

Abrese unha quenda de intervencidns.
Intervén o Prof. Alejandro Pereira, quen considera que este plan € drasticamente

diferente do anterior e di que se trata dun parche. Anuncia a stia abstencidon na votacién e
sinala que o plan de prexubilacions ten que ir acompafiado dun plan de axuste.



Intervén o Sr. Xan Cebro para sinalar que non ignora a actual situacién econdmica,
pero informa que o plan de prexubilacions se financia con arranxo a partida de accion social
(Capitulo I), que sae da bolsa de todos os colectivos.

Intervén o Sr. Luis Pérez para solicitar que o plan de prexubilacidns saia da Accion
Social porque financia un acordo para o PDI funcionario e que de aplicarse se faga con
criterios laborais, sociais e de racionalidade. Anuncia a sta abstencion na votacion.

Intervén a Prof* Camifio Noia para expor as razoéns que ao seu xuizo xustifican a
existencia do plan de prexubilacions para o PDI.

Procédese 4 votacion:
Votos a favor: 30.
Votos en contra: 0.
Abstencions: 6.
Aprobase por maioria a reforma do plan que figura no Anexo I'V.

Punto S. Aprobacion, se procede, da modificacion da Normativa de recoflecemento de
créditos por actividades en titulacidns oficiais de grao.

O reitor cede a palabra ao vicerreitor de Extensién Universitaria, quen expdn que o
que se trac a aprobacion € a modificacion do art. 2.4 da Normativa de recofiecemento de
créditos por actividades de voluntariado. De acordo coa nova redaccion do punto 4
increméntase o recofiecemento por actividades de voluntariado, xa que, se autoriza a
recofiecer 1 ECTS por cada 30 horas de formacion en temas de solidariedade e cooperacion
ata un méaximo de 2 ECTS por curso académico.

No que se refire ao recofiecemento de créditos por actividades culturais propon
modificar o punto 2.a do anexo da normativa, de modo que onde di “2 ECTS por curso
académico” debe dicir “1,5 ECTS por cuadrimestre. Por tltimo, propon que as reformas que
se aproben para as titulacions de grao sexan tamén de aplicacion para o resto das titulacions
nas que se contabilizan créditos de libre eleccion. Remata a sta intervencion informando que
a proposta de reforma foi aprobada pola Comision de Extensién Universitaria ¢ Estudantes
celebrada o 30 de maio de 2011.

Aprobase por asentimento as modificaciéns que constan no Anexo V.
Punto 6. Aprobacidn, se procede, da Normativa de libre mobilidade na Universidade de Vigo.

O reitor cede a palabra ao vicerreitor de Relacions Internacionais quen sinala que a
normativa que se somete a probacién sitiase no ambito do obxectivo xeral de
desenvolvemento de internacionalizacion da universidade, potenciando a mobilidade
internacional dos seus estudantes, apoiando o proceso de iniciativas individuais dos
estudantes e facilitando vias de mobilidade adicional 4s que emanan de programas, acordos ou



convenios establecidos pola universidade. O vicerreitor fai énfase en que se trata de dar
soporte normativo a algo que cada vez ten mais demanda. Tras expor as principais lifias da
normativa e as condicions para alcanzar o estatuto de estudante de libre mobilidade, informa
que a convocatoria estard aberta de xeito permanente.

Pide a palabra o Prof. Enrique Barreiro para dicir que, en relacion ao art. 2.d da
normativa, o responsable da supervision e de dar a conformidade para realizar os estudos que
se solicitan debe ser competencia do centro e non do responsable de relacions internacionais.

O vicerreitor responde que € o centro o responsable, xa que, as atribucions da persoa
responsable das relacions internacionais as fixa o centro. A prevision do artigo 2.d establece a
orixe da firma de conformidade que perfecciona a solicitude de participacion no programa.
Termina a sta intervencion advertindo que hai unha errata na normativa relativa a unha
referencia errénea ao artigo 3 que aparece no artigo 5, que debe ser ao artigo 2 e pide
habilitacién para corrixila.

Aprobase por asentimento a normativa que figura no Anexo VI.

Punto 7. Aprobacion, se procede, da modificacion do artigo 8 do Regulamento da colacion do
Grao de Licenciado na Facultade de Dereito de Ourense.

O reitor cede a palabra & secretaria xeral, quen informa que a Xunta de Facultade de
Dereito aprobou na reunion de data 15 de outubro de 2002 o proxecto de regulamento da
colacion do Grao de Licenciado, sendo aprobado polo Consello de Goberno na sesién do 11
de decembro de 2002.

O artigo 8 de dito regulamento di que o tribunal encargado de axuizar a memoria de
licenciatura estara integrado por 3 profesores numerarios doutores. A Xunta de Facultade de
Dereito, na reunion do dia 9 xufio de 2011, aprobou a modificacion de dito artigo no senso de
que ou tribunal encargado de axuizar a memoria de licenciatura estea integrado por 3
profesores doutores, propofiendo ao Consello de Goberno a aprobacién de dita modificacion.

Aprdbase por asentimento a modificacion que figura no Anexo VII.

Punto 8. Aprobacidn, se procede, da proposta do Consello de Goberno ao Consello Social da
aceptacion da doazon de D. Vicente Rodriguez Gracia.

O reitor cede a palabra & vicerreitora de Investigacion e Transferencia de
Cofiecemento do Campus de Ourense, quen expdn que, con arranxo ao art. 4 da Lei de 1/2003
de 9 de maio de Consellos Sociais do Sistema Universitario de Galicia e o art. 3.h do
regulamento que regula a sta organizacion e funcionamento na Universidade de Vigo,
correponde ao Consello Social, a proposta do Consello de Goberno, a aceptacion por parte da
Universidade de herdanzas, doazons e legados. O que somete a aprobacion € a proposta
dirixida ao Consello Social para que acepte a doazdon realizada por parte de D. Vicente
Rodriguez Gracia. A vicerreitora sinala que a doazdn constituira o xerme do futuro “Centro de
Investigacion e Interpretacion da Biodiversidade” que se situara de forma permanente na
cidade de Ourense. A vicerreitora resume aos asistentes o material obxecto da doazén e que
estd formada fundamentalmete por un herbario que inclie 25.000 pregos con exemplares



vexetais e diversas coleccions (insectos, moluscos, fosiles, rocas, minerais, froitos secos,
sementes, etc.). A vicerretora sublifia que se trata dunha coleccién de incalculable valor nun
campo estratéxico para a Universidade de Vigo, como son as ciencias ambientais. Continua
facendo referencia & prestixiosa traxectoria profesional e académica do doante D. Vicente
Rodriguez Gracia quen, no caso de que o Consello Social lle acepte a doazon, serd nomeado
de forma vitalicia “conservador” do “Centro de Investigaciéon e Interpretacion da
Biodiversidade”. A aceptacion da coleccion terda como obxectivo a promocion da
investigacion e divulgacion cientifica da biodiversidade.

Intervén o Sr. Luis Pérez para dicir que non estd de acordo coa localizacion provisonal
na biblioteca do Campus de Ourense.

Aprobase por asentimento elevar a proposta de aceptacion da doazén de D. Vicente
Rodriguez Gracia ao Consello Social.

Punto 9. Aprobacién, se procede, da proposta do Departamento de Enxefieria de Recursos
Naturais e Medio Ambiente da concesion do grao de “Doutor Honoris Causa” a D. José
Manuel Silva Rodriguez.

O reitor expon que o art. 1 da Normativa para a concesion do titulo de doutor/a honoris
causa establece que “se poderd adxudicar o grao de Doutor Honoris Causa a persoas que
destaquen non eido da investigacion e da docencia, no cultivo das Artes e das Letras ou ben
naqueloutras actividades con repercusion notoria dende ou punto de vista tecnoldxico e social
de Galicia e do mundo en xeral.”

Continua dicindo que o punto 2 da normativa establece que “a proposta para a concesion
do grao pode ser realizada por un ou varios departamentos dos existentes na Universidade de
Vigo, sempre que o Consello de Departamento acade o informe favorable da metade mais un
dos seus membros e consiga o aval, polo menos, de 3/5 dos departamentos do ambito de
cofiecemento do que se trate.”

E que o art. 4 establece que a proposta, previo informe favorable do centro ou centros
correspondentes, sera elevada ao Consello de Goberno para sua aprobacidn, se procede, por
unha maioria cualificada dos 3/5 dos presentes.

O reitor expdn que, na proposta de nomeamento de D. José¢ Manuel Silva Rodriguez
como doutor honoris causa, cumprironse todos os requisitos que establece a normativa e que
todos 0s membros do Consello de Goberno tefien a documentacion, o curriculum do candidato
e memoria razoada que fundamenta os méritos do candidato e as adhesions dos 10
departamentos do ambito tecnoloxico e dos centros con titulacions do mesmo ambito (Escola
de Enxefiaria Informatica, Escola de Minas, Escola de Telecomunicacions, Facultade de
Ciencias, Escola de Enxefiaria Técnica Industrial e Escola de Enxefiaria Forestal).

A continuacidn cédese a palabra ao Prof. Henrique Lorenzo Cimadevila, director do
Departamento de Enxefiaria dos Recursos Naturais, para expofier ou curriculum do candidato
proposto.



O Prof. Henrique Lorenzo comeza por destacar que, ainda que o curriculum de D. José
Manuel Silva Rodriguez € moi amplo, actualmente é director xeral de Agricultura da Union
Europea, ¢ antes director xeral de Investigacion (2006-2010). Entre outros méritos foi o
principal responsable da implantacion, desenvolvemento e xestion do 7° Programa Marco da
Union Europea. Que os grandes logros alcanzados por D. José Manuel Silva, desde que foi
nomeado funcionario da Uniéon Europea no ano 1986, principalmente fan referencia 4
creacion de diferentes mecanismos de impulso da transferencia, a potenciacion das relacions
entre Universidade-Empresa ¢ o seu apoio decidido & I+D empresarial nas pemes. O Prof.
Henrique Lorenzo finaliza a sta exposicion facendo énfase en defender o nomeamento de D.
Jose Manuel Silva Rodriguez como doutor honoris causa pola Universidade de Vigo por ser
“un europeista convencido, un defensor da libre circulacién do cofiecemento, apostando polo
establecemento de programas que potencien a circulacion de investigadores, profesores e
estudantes mediante a creacidén do Espazo Europeo de Investigacion™.

Aprobase por asentimento.

O reitor informa que a cerimonia de investidura se realizard coincidindo co acto
académico de Santo Tomads de Aquino.

Punto 10. Aprobacion, se procede, dos recursos presentados por D. José Luis Romani
Martinez e outros € D. Claudio Cerdeirifia contra o acordo da Xunta de Facultade de Ciencias
de Ourense de data 25 marzo de 2011.

Estan invitados o Prof. Luis Romani (non comparece) e o Prof. Claudio Cerdeirifia.

O reitor cede a palabra & secretaria xeral, quen comeza dicindo que neste punto da
orde do dia se trata de dar resposta a dous recursos que obedecen ao mesmo obxecto de
impugnacion.

Trétase, en primeiro lugar, do recurso de alzada interposto polo Prof. Romani e outros
profesores contra o acordo da Comision Permanente da Facultade de Ciencias do campus de
Ourense de 16 de febreiro de 2011 sobre reparticion de espazos no pavillon de Ciencias de
Ourense.

No recurso se impugna e solicita a nulidade do acordo da Comisién Permanente de 16
de febreiro de 2011 polo que se aproba por asentimento, a proposta do decano da Facultade de
Ciencias, dunha redistribucion de espazos que supon o traslado e recolocacion dos despachos
que afectan a tres profesores da area de Optica e Fisica Aplicada.

O principal motivo do recurso alude 4 falta de competencia da Comision Permanente
da Facultade de Ciencias para aprobar a reparticion de espazos. Alegan que os arts. 43 dos
Estatutos da Universidade de Vigo e 22 do Regulamento de funcionamento da Xunta de
Centro, reservan esta competencia 4 Xunta de Centro. Expofiense outros motivos que gardan
relacion co desacordo dos recorrentes € que incumbe & motivacion que se expon na acta para
xustificar a nova reparticion. Achegan como documentacion:

1. Convocatoria da Comision Permanente onde o punto numero 2 da orde do
dia é o relativo & distribucion de espazos no Pavillon de Ciencias e o Edificio Politécnico
(2/02/2011).

2. Acta da Comision Permanente da Facultade de Ciencias do Campus de
Ourense de 17 de febreiro de 201 1.

Recibido o recurso, desde a Secretaria Xeral solicitase mais informacion para resolver
o recurso e achéganse como documentacion:

- Informe do Decano da Facultade de Ciencias de data 5 de abril de 2011, no
que se expon as razéns do traslado que figuran expostas na acta da Comisién Permanente e
que se fan necesarias para dar mellor servizo ao centro.

Ponse de manifesto que o estudo inicial non foi sorpresivo, que foron publicados os
planos e os célculos do espazo na web da Facultade e que o criterio de distribuciéon € o que
vén seguindo a Facultade desde a sua creacion. Sinalando en ultimo lugar, que a proposta
decanal foi exposta e consultada ao director do Departamento.

No mesmo informe faise constar--achégase documentacién- que con data de 23 de
marzo de 2011 convocase a Xunta de Facultade, na que figura no punto nim. 6 da orde do dia
a “Aprobacion, se procede, da distribucidon de espazos na Facultade”. Achégase certificacion
da secretaria da Facultade de Ciencias, que fai constar que o punto 6° da orde do dia foi
aprobado o dia 25 de marzo de 2011 por 41 votos a favor, 5 en contra e 5 brancos.

A acta foi ratificada en Xunta de Facultade de 19 de xullo de 2011 e enviada a
Secretaria Xeral.

Con data de rexistro de entrada de 20 de abril de 2011, a practica totalidade dos
profesores que subscriben o anterior recurso elevan novo recurso de alzada contra o acordo de
Xunta de Facultade celebrada ou dia 25 de marzo de 2011, pola que se aproba a distribucion
de espazos na Facultade.

Os motivos do seu recurso son en primeiro lugar a invocaciéon de vicios na
formalizacidon da convocatoria. E en segundo lugar e, en relacidén ao fondo do asunto, reiteran
e desenvolven en extenso os argumentos expostos no primeiro recurso polo Prof. Luis
Romani co obxecto de por de manifesto os prexuizos que irroga a distribucién proxectada a
area de Fisica Aplicada.

Seguidamente a secretaria xeral d4 conta do informe da Asesoria Xuridica.

No caso do recurso presentado polo Prof. Luis Romani Martinez e outros, concorre a
sua inadmision por falta de lexitimacion dos recorrentes, xa que, € a Administracion a que ten
a potestade para organizar oS seus propios servizos sen verse limitada pola existencia de
dereitos adquiridos dos funcionarios. Neste sentido, o informe recorda a sentenza do T.S. de
Xustiza de Murcia 390/2002, que sinala a potestade autoorganizatoria da Administracion e
que non se pode ver limitada pola existencia de dereitos adquiridos dos funcionarios,
limitados pola xurisprudencia aos de contido econémico ou aos do contido da funcién a

realizar, correspondéndolle esta competencia, segundo o artigo 43.k dos Estatutos da
Universidade de Vigo, 4 Xunta de Facultade. Por este motivo debe ser inadmitido o recurso
de alzada.

Ademais, tamén decae a controversia xuridica pois, como se expdn na certificacion da
secretaria da Facultade de Ciencias, a proposta debatida na Comisiéon Permante foi ratificada
pola Xunta de Facultade na sesion de data 25 de marzo de 2011, que € o 6rgano competente
para adoptar dito acordo consonte aos Estatutos da Universidade de Vigo.

Por todo o exposto, o informe da Asesoria Xuridica aconsella que se desestimen os
dous recursos e, en coherencia, a proposta que se fai ao Consello de Goberno ¢ a
desestimacidon dos mesmos.

O reitor concede a palabra ao Prof. Claudio Cerdeirifia quen expén minuciosamente as
razons polas que ao seu xuizo debe ser estimado o seu recurso. Sinaladamente alude a:

a) Falta de xustificacion da incorporacion de duas novas areas & Facultade de
Ciencias cos seus respectivos profesores.

b) Que o criterio de reparticion invocado, “recolocacion das areas afectadas por
areas afins e do mesmo Departamento”, non se corresponde coa localizacion proxectada. Xa
que, na sua opinion, o Departamento quedaria fraccionado en tres plantas quedando os
investigadores apartados dos directores do grupo.

¢)Que este criterio non se seguiu con anterioridade noutras reparticions.

Seguidamente dése a palabra ao Prof. Pedro Araujo, decano da Facultade de Ciencias,
quen expon as razdns polas que ao seu xuizo debe ser desestimado.

Tras un pequeno debate a secretaria xeral reitera os argumentos e a proposta de
desestimacion.

Aprobase a desestimacion dos recursos por asentimento.

Punto 11. Aprobacién, se procede, dos seguintes convenios: Convenio especifico de
colaboracion entre a Universidade de Vigo (Espafia) ¢ a Universidad Nacional de Trujillo
(Perti), para o intercambio de estudantes — Convenio marco de colaboracién entre a
Universidade de Vigo e o Instituto Nacional de Investigacién y Desarrollo Pesquero
(INIDEP) — Convenio marco de colaboracion entre a Universidade de Vigo e Universidade
Estadual do Oeste do Parand-Unioeste — Convenio especifico de colaboraciéon entre a
Universidade de Vigo (Espafia) e a Universidade Estadual do Oeste do Parana-Unioeste
(Brasil) para o intercambio de estudantes — Convenio marco de colaboracidon entre a
Universidade de Vigo e a Universidad de Ledén — Convenio marco de colaboracién entre a
Universidade de Vigo e Universidade Federal da Integracdo Latino Americana-UNILA —
Convenio especifico de colaboracion entre a Universidade de Vigo (Espafia) e a Universidade
Federal da Integragdo Latino Americana-UNILA para o intercambio de estudantes —
Convenio marco de colaboracion entre a Universidade de Vigo e a Universidad Anéhuac,
Meéxico Norte — Convenio especifico de colaboracion entre a Universidade de Vigo (Espafia)

¢ a Universidad Andhuac, México Norte para o intercambio de estudantes — Convenio entre a
Universidad de Miami, EE.UU. e a Universidade de Vigo, Espafia.

Aprébanse por asentimento.
Punto 12. Rogos e preguntas.

Intervén o Prof. Enrique Barreiro para solicitar a elaboracién dunha normativa xeral
de avaliacion. O segundo rogo refirese & necesidade de dotar dun servizo para solucionar
problemas co mantenemento dos computadores.

O vicerreitor de Alumnado, Docencia, ¢ Calidade responde que estd de acordo con
que a implantacidn das titulacions precisan dun novo marco normativo en xeral, pero que non

¢ partidario de facer normativas puntuais se non é estritamente necesario; € preferible a
elaboracion de un documento informativo.

Intervén o vicerreitor de Economia e Planificacién para decir que intentarase buscar
unha saida puntual para a problematica que formula.

Intervén o Prof. Alejandro Pereira para rogar que se cumpra coa carga lectiva minima
de 30 horas por profesor, ten informacion de que hai profesores que non chegan a ese minimo
de docencia.

Responde a vicerreitora de Organizacion Académica, Profesorado e Titulacions para
dicir que en alguns casos obedece a que hai un numero considerable de investigadores
(Ramom e Cajal, Parga Pondal, etc). Ademais, dentro desas 30 horas entran tamén as horas
impartidas en masteres de cardcter investigador.

O Prof. Alejandro Pereira fai o rogo de que se poida consultar directamente o POD ¢ a
carga docente de todo o persoal docente da Universidade de Vigo.

Intervén o Sr. Xan Cebro para facer unha protesta polo nomeamento do vicexerente de
Recursos Humanos como membro da Comisién de Igualdade. Tamén roga que se dote de
persoal administrativo o Departamento de Comunicaciéon Audiovisual e Publicidade do
Campus de Pontevedra.

Respecto da negociacion da proposta de RPT, sinala que carece de documentacion e
pide unha reflexién sobre as propostas que se fan desde a Xerencia. Ao seu xuizo, a
reorganizacion que se estd propondo vai afectar 4 xestion da Universidade, sinala que
preciso un cambio nas normativas de xestion. Termina facendo un chamamento ao dialogo.

-~

O vicerreitor de Economia di que o equipo de goberno estd aberto ao didlogo, pero
que a reflexidon sobre a reorganizacion da RPT hai que contextualizala na actual situacion
economica e que se reflectise na proposta de RPT.

Intervén o reitor para dicir que hai unha primeira reflexion e € que estdmonos
adiantando a determinados cambios que se van facer na universidade espafiola.



13

Intervén a Prf* Edita Lorenzo para rogar que a documentacion achegada para o
Consello de Goberno se pofia a disposicion en PDFs diferenciados, atendendo ao niimero de
puntos da orde do dia; o procedimento facilita a consulta por separado dos distintos puntos.
Continua expondo fallos nas plataformas Docnet e Xescampus e que desde 2008 non se
expide o Suplemento do Titulo Europeo porque non funciona en Xescampus. Tamén expdn o
seu malestar con alguns aspectos do calendario escolar.

Intervén o vicerreitor de Alumnado, Docencia e Calidade sinalando que Docnet é
unha ferramenta que facilita a coordinacion e publicacion das guias docentes. E que non hai
queixas dos estudantes.

Intervén o vicerreitor de Economia e Planificacién sinalando que, en relacidén aos
problemas de Xescampus, estdn sendo asumidos con persoal propio. O proceso deberia ser
avanzar na direccidén de ter un programa propio xestionado polo persoal da Universidade.
Polo momento hai que ir depurando os problemas, tamén € consciente que a rodaxe no
emprego deste tipo de programas permitird ir arbritrando solucions.

O Prof. Pedro Araujo retira a sua pregunta.

E non habendo mais asuntos que tratar, remata a sesién 4s }2:50 horas do dia 21 de
xullo de 2011 da que eu como secretaria xeral dou fe co visto ¢ pga"%e do reitor.

